ՀԻՄՆԱՎՈՐՈՒՄ
 «Հողամաս հետ վերցնելու  և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման ընդունման անհրաժեշտության մասին  
Սիմոնյան կրթական հիմնադրամը համապատասխան գրություններով դիմել է Պետական գույքի կառավարման կոմիտե՝ «ՀՀ Գեղարքունիքի մարզի Սևանի Վ.Կարապետյանի անվան N3 հիմնական դպրոց» ՊՈԱԿ-ին անհատույց օգտագործման իրավունքով հանձնված ՀՀ Գեղարքունիքի մարզ, ք. Սևան, Կարեն Դեմիրճյանի փողոց 21 հասցեում գտնվող անշարժ գույքից 0.04 հա հողամասը Թումո շարժական կենտրոն կառուցելու և «Թումոն տուփի մեջ» կրթական ծրագիր իրականացնելու նպատակով հիմնադրամին անհատույց օգտագործման իրավունքով տրամադրելու խնդրանքով:
Հիմք ընդունելով Սիմոնյան կրթական հիմնադրամի կողմից իրականացվող «Թումո ստեղծարար տեխնոլոգիաների կենտրոններ» ծրագրի մասին ՀՀ փոխվարչապետ Տիգրան Ավինյանի 2019 թվականի դեկտեմբերի 24-ի N 950-Ա որոշումը, ինչպես նաև հաշվի առնելով, որ «Թումոն տուփի մեջ» կրթական ծրագիրը հանդիսանում է «Թումո ստեղծարար տեխնոլոգիաների կենտրոններ» ծրագրի մաս, Պետական գույքի կառավարման կոմիտեն՝ կարևորելով Սիմոնյան կրթական հիմնադրամի կողմից իրականացվող ծրագրերը, ինչպես նաև «ՀՀ Գեղարքունիքի մարզի Սևանի Վ.Կարապետյանի անվան N3 հիմնական դպրոց» ՊՈԱԿ-ի կառավարման լիազորությունն իրականացնող մարմնի՝ ՀՀ Գեղարքունիքի մարզպետարանի համաձայնությունը, մշակել է «Հողամաս հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը, որով առաջարկվում է ՀՀ Գեղարքունիքի մարզ, քաղաք Սևան, Կարեն Դեմիրճյանի փողոց 21 հասցեում գտնվող անշարժ գույքից չափագրման արդյունքում ստացված 0.04 հողամասը հետ վերցնել «ՀՀ Գեղարքունիքի մարզի Սևանի Վ.Կարապետյանի անվան N3 հիմնական դպրոց» պետական ոչ առևտրային կազմակերպությունից և անհատույց օգտագործման իրավունքով հանձնել Սիմոնյան կրթական հիմնադրամին՝ մինչև ծրագրի իրականացման համար նախատեսված ժամկետի ավարտը:
«Հողամաս հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
«Հողամաս հետ վերցնելու և անհատույց օգտագործման իրավունքով հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։

